შეთანხმება
გერმანიის ფედერაციულ რესპუბლიკაში სეზონურ სამუშაოზე 
ქართული სამუშაო ძალის დასაქმების შესახებ
(ძირითადი ინფორმაცია)
შეთანნხმება ხელმოწერილი იქნა 2020 წლის 17 იანვარს გერმანიის დასაქმების ფედერალურ სააგენტოს (BA) საერთაშორისო განთავსების სერვისების (ZAV Bonn) ხელმძღვანელისა და საქართველოს დასაქმების ხელშეწყობის სახელმწიფო სააგენტოს დირექტორის მიერ. 
შეთანხმება ძალაში შევიდა ხელმოწერისთანავე და პირველი განთავსების (დასაქმების პირველი ნაკადის გაშვების) საშუალებას იძლევა 2020 წლის 1 მაისიდან.
თანამშრომლობის ამოსავალი პრინციპები:
· დაუშვებელია ნებისმიერი გადასახადის დაწესება შერჩევასა და განთავსებასთან დაკავშირებულ მომსახურებაზე;
· მხარეები უზრუნველყოფენ, რომ ისინი არ მიიღებენ რაიმე სარგებელს მესამე მხარისგან (არც პოტენციური დამსაქმებლებისგან ან განმცხადებლებისგან, ან მათი ოჯახის წევრებისგან); ეს ასევე მოიცავს განთავსების პროცესში ისეთ აკრძალვებს, როგორიცაა: საჩუქრის ან ფულის მიღება; ან ნებისმიერი უპირატესობის მინიჭება; ან ასეთი უპირატესობის მინიჭების დაპირება.
· შერჩევისა და დასაქმებისას დაუშვებელია დისკრიმინაცია, ნებისმიერი საფუძვლით, როგორიცაა სქესი, რასობრივი, ეთნიკური ან სოციალური კუთვნილება, მსოფლმხედველობა, რელიგია ან სექსუალური ორიენტაცია და სხვა ფორმები.
· დასაქმების კერძო სააგენტოების მიერ დასაქმებულთა შერჩევა ან განთავსება, არცერთი მხარისათვის არის ნებადართული.
ეს შეთანხმება მკაფიოდ შემოიფარგლება სოფლის მეურნეობის სექტორში, მოსავლის ამღები მუშაკების სეზონური დასაქმების ხელშეწყობით. ის, ასევე არ ვრცელდება მუშაკების ოჯახის წევრებზე.

ვის შეუძლია სეზონურ სამუშაოებზე დასაქმება:
განმცხადებელი უნდა აკმაყოფილებდეს შემდეგ მოთხოვნებს:
· უნდა იყოს საქართველოს მოქალაქე;
· მინიმალური ასაკი: 18 წელი;
· არ უმოგზაურია შენგენის ქვეყნებში ბოლო 180 დღის განმავლობაში გერმანიაში დაგეგმილი შრომითი საქმიანობის დასრულებამდე; 
· დაგეგმილი სამუშაოს შესრულების შესაძლებლობა (ფიზიკური ჯანმრთელობა, გამოცდილება) და მოტივაცია;
· ნებისმიერი მიზეზის (დარღვევის) არარსებობა, რაც იწვევს ქვეყანაში ხელახლა შესვლის შეზღუდვას.
დასაქმების ხანგრძლივობა
სეზონური დასაქმება შეიძლება გაგრძელდეს 90 დღემდე 180 დღის განმავლობაში. შესაბამისობის დადგენისათვის გადამწყვეტია სამუშაო ნებართვაზე მითითებული დასაქმების ვადა.

დასაქმების პირობები
· დასაქმება უნდა მოიცავდეს მინიმუმ 30 საათს კვირაში.
· დასაქმების ანაზღაურება უნდა იყოს სულ მცირე კანონით დადგენილი მინიმალური ანაზღაურების ტოლფასი;
· დასაქმება არ ექვემდებარება სავალდებულო სოციალურ დაზღვევას / სოციალური დაზღვევის წინაშე ვალდებულებას, თუ ის ხორციელდება 3 თვის მანძილზე მაქსიმუმ 70 სამუშაო დღის განმავლობაში;
· შრომითი ურთიერთობის განმავლობაში საერთაშორისო მუშაკები დამსაქმებლის მიერ უნდა იყვნენ უზრუნველყოფილი ან განთავსებული დროებით საცხოვრებელში.
· საერთაშორისო მუშაკებს აქვთ შვებულების მოთხოვნის უფლება,
· დამსაქმებელს ეკისრება ხარჯები გერმანიაში ჯანმრთელობის დაზღვევის უზრუნველსაყოფად.
· მგზავრობის ხარჯებთან და მის დაფარვასთან დაკავშირებით იქნება სრული გამჭვირვალობა. სამუშაო შეთავაზება და შრომითი ხელშეკრულება უნდა მოიცავდეს ხარჯების განაწილების სქემას. სამუშაო შეთავაზების მიღებამდე, სეზონური მუშაკისთვის ცნობილია მოგზაურობის ხარჯების დაფარვა მოხდება მის მიერ, თუ დამსაქმებლის მიერ. დამსაქმებელს საკუთარი ნებით შეუძლია ხარჯების დაფარვა (პროპორციულად ან მთლიანად).

სამუშაო ნებართვა
· მუშაკები მიიღებენ დროებით სამუშაო ნებართვას, რომელიც გაიცემა მათი დასაქმების ვადით და უკავშირდება შრომით ურთიერთობას. 
· სამუშაო ნებართვის მისაღებად განაცხადი შეაქვთ დამსაქმებლებს გერმანიის ფედერაციულ რესპუბლიკაში. 
· გაცემული სამუშაო ნებართვა ეგზავნება შესაბამის მუშაკს საქართველოდან გერმანიაში გამგზავრებამდე და ინახება შესაბამის დამსაქმებელთან, ხოლო ასლი რჩება მუშაკთან.

დასაქმების პროცედურები
· დამსაქმებლებს გერმანიის ფედერაციულ რესპუბლიკაში შეუძლიათ შეატყობინონ BA-ს თავიანთი სეზონური მოთხოვნები სასოფლო-სამეურნეო მოსავლის ამღები მუშაკების მიმართ კონკრეტული სამუშაოს შეთავაზების ფორმით, რომელიც  უნდა შეიცავდეს მინიმუმ შემდეგ ინფორმაციას:
· დამსაქმებლის მოთხოვნები განმცხადებლების მიმართ;
· კომპანია გერმანიაში;
· სამუშაოს ადგილმდებარეობა და სახეობა;
· დაბინავება და კვება;
· დასაქმების ხანგრძლივობა;
· ანაზღაურება;
· სამუშაო საათები კვირაში ან თვეში;
· ანაზღაურებადი შვებულების ხანგრძლივობა;
· დასაქმების დაწყების პერიოდი, თუ შესაძლებელია.
· BA განიხილავს შემოთავაზებული დასაქმების პირობებს, როდესაც მიიღებს კონკრეტულ სამუშაო შეთავაზებას.
· დადებითი გადაწყვეტილების შემთხვევაში BA გადასცემს დამსაქმებლის მოთხოვნებს ქართულ პარტნიორ ადმინისტრაციას.
· ქართული პარტნიორი ადმინისტრაცია პასუხისმგებელია  დასასაქმებელი მუშაკების შერჩევაზე.
· ქართული პარტნიორი ადმინისტრაცია ელექტრონულად გადასცემს განმცხადებლის ანკეტებს ZAV-ს ბონში (პერსონალური მონაცემების კონფიდენციალურობის შესახებ მოთხოვნის დაცვით).
· [bookmark: _Hlk33436378][bookmark: _GoBack]თუ საქართველოდან მუშაკების განთავსება  გერმანიის ფედერაციულ რესპუბლიკაში  დამსაქმებელთან დადებითად გადაწყდება, მაშინ ZAV-ი ბონიდან დაუყოვნებლივ აცნობებს ქართულ პარტნიორ ადმინისტრაციას, თუ რომელი დამსაქმებელი რომელ მუშაკს დაასაქმებს. იგი ასევე აცნობებს ადმინისტრაციას სამუშაოს დაწყების სავარაუდო თარიღისა და დასაქმების ხანგრძლივობის შესახებ. ქართული პარტნიორი ადმინისტრაცია  ამ ინფორმაციას გადასცემს შესაბამის მუშაკებს.
· როდესაც ZAV-ი ბონიდან გადასცემს განთავსების შესახებ შეთავაზებას, დამსაქმებლები მიიღებენ საქართველოდან შერჩეულ მუშაკთა საკონტაქტო ინფორმაციას, მათი მისამართის, ტელეფონის ნომრის და ელექტრონული ფოსტის მისამართის ჩათვლით, შრომითი ურთიერთობების დამყარების მიზნით (მაგალითად: სამუშაოს დაწყების, შრომითი ხელშეკრულების დადების კონკრეტული თარიღის შესახებ ინფორმაციის მიწოდების, სოციალური დაზღვევის შესახებ ვალდებულებების დაზუსტების მიზნით).
· ZAV-ი ბონიდან ქართულ პარტნიორ ადმინისტრაციას რეგულარული ინტერვალებით მიაწვდის ინფორმაციას გაცემული სამუშაო ნებართვების შესახებ.

განმეორებით დასაქმება იმავე დამსაქმებელთან
· საქართველოს მუშაკები, რომლებმაც ერთხელ მაინც წარმატებით დაასრულეს შერჩევის პროცესი  და სურთ იგივე დამსაქმებელთან მუშაობის გაგრძელება, შეიძლება იყვნენ მოთხოვნილი ამ დამსაქმებლის მიერ სახელობით.
· ამისათვის, კონკრეტული პოზიციის შეთავაზებისას, დამსაქმებელი აცნობებს BA-ს იმ მუშაკთა სახელს, გვარს და დამატებით, მინიმუმ ერთ უნიკალურ საიდენტიფიკაციო მახასიათებელს (მაგალითად, ბიომეტრიული პასპორტის ნომერი), რომელთა განმეორებით დასაქმებაც სურს.
· ZAV-ი ბონიდან რეგულარულად, მხარეთა მიერ მითითებული/შეთანხმებული ინტერვალებით მიაწვდის ინფორმაციას ქართულ პარტნიორ ადმინისტრაციას  სახელობით მოთხოვნილი რაოდენობის შესახებ.
ხელახალი დასაქმება გამორიცხულია შემდეგ შემთხვევებში:
(1) განმცხადებელი არ იწყებს მუშაობას მითითებულ პოზიციაზე, ან შემოთავაზებულ დამსაქმებელთან შრომითი ხელშეკრულება ძალაში არ შედის დამსაქმებელის მიზეზით;
(2) სამუშაო ურთიერთობა სრულდება ვადამდე მუშაკის მიზეზით.

დაბინავება
დამსაქმებელი ვალდებულია უზრუნველყოს ამ შეთანხმების თანახმად განთავსებული და გერმანიის ფედერაციულ რესპუბლიკაში დასაქმებული მუშაკები შესაფერისი საცხოვრებელი ადგილით ან უზრუნველყოს ასეთ საცხოვრებელში განთავსება დასაქმების პერიოდში.
· გერმანული კანონმდებლობის თანახმად, დაბინავება უნდა აკმაყოფილებდეს სამუშაო ადგილების შესახებ გამოქვეყნებული ტექნიკური რეგლამენტის შესაბამის მოთხოვნებს. ზოგადად, საერთო საცხოვრებელი ნებადართულია. 
· ნებისმიერ შემთხვევაში, შესაბამის ხარჯებთან და მათ დაფარვასთან დაკავშირებით უზრუნველყოფილია სრული გამჭვირვალობა. 
· საცხოვრებლის ღირებულება უნდა იყოს გონივრული და გამჭვირვალედ ასახული სამუშაო შეთავაზებაში. 
· სამუშაო შეთავაზების მიღებამდე, სეზონური მუშაკისთვის ცნობილია  განთავსების ხარჯებს ფარავს თავად, თუ დამსაქმებელი. 
· დამსაქმებელი ან თვითონ აფორმებს ქირავნობის ხელშეკრულებას მუშაკთან ან სთავაზობს საცხოვრებელს მესამე მხარის საშუალებით. 
· როდესაც დამსაქმებელი უზრუნველყოფს საცხოვრებლით, დამსაქმებელი და სეზონური მუშაკი დადებენ ხელშეკრულებას განთავსების შესახებ. 
· ქირავნობის ხარჯები უნდა იყოს მითითებული ქირავნობის ხელშეკრულებაში და არ იქვითება ხელფასიდან.

დასაქმების პირობების მონიტორინგი და დავების რეგულირების მექანიზმი
(1) მხარეები უზრუნველყოფენ სეზონური მუშაკების დასაქმების პირობების ადეკვატურ მონიტორინგს არსებული კომპეტენტური სახელმწიფო სტრუქტურების მეშვეობით.
(2) დამსაქმებლებსა და მუშაკებს შორის შესაძლო დავა განიხილება არსებული კომპეტენტური სტრუქტურების მიერ და რეგულირდება გერმანიის მოქმედი კანონმდებლობის შესაბამისად.
(3) ამ შეთანხმებასთან დაკავშირებით ნებისმიერი დავა მოგვარდება მხარეებს შორის ორმხრივი კონსულტაციების გზით და/ან პირდაპირი მოლაპარაკებების გზით.

